ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

Իրավական ակտի ընդունման անհրաժեշտությունը
Սույն որոշման ընդունման անհրաժեշտությունը պայմանավորված է՝
Արաբական Միացյալ Էմիրությունների Դուբայ քաղաքում 2021 թվականի հոկեմբերի 1-ից մինչև 2022 թվականի մարտի 31-ը «Մտքերի միավորում, ապագայի ստեղծում» խորագրով «Դուբայ ԷՔՍՊՈ-2020» համաշխարհային ցուցահանդեսին Հայաստանի Հանրապետության պատշաճ մասնակցության ապահովմամբ և աշխատանքների ըստ ժամանակացույցի իրականացմամբ։

Ընթացիկ իրավիճակը և խնդիրները
Համաշխարհային ցուցահանդեսները համարվում են կարևորագույն իրադարձություն տնտեսական, գիտատեխնիկական և մշակութային փոխանակման և շփումների տեսանկյունից՝ հանդիսանալով հարթակ երկրի պատմությունը և մշակույթը ցուցադրելու, նորարարական գաղափարներ և նվաճումներ փոխանակելու, ինչպես նաև ապագայի գլոբալ խնդիրների նկատմամբ երկրի մոտեցումները ներկայացնելու համար։ Հայաստանը նախատեսում է մասնակցություն 2021 թվականի հոկտեմբերի 1-ից մինչև 2022 թվականի մարտի 31-ը Արաբական Միացյալ Էմիրությունների Դուբայ քաղաքում կայանալիք «Մտքերի միավորում, ապագայի ստեղծում» խորագրով «Դուբայ ԷՔՍՊՈ-2020» համաշխարհային ցուցահանդեսին։ Վերոնշյալ ցուցահանդեսին մասնակցելու է շուրջ 192 երկիր և նախատեսվում է, որ վեց ամիսների ընթացքում ցուցահանդեսը կունենա ավելի քան 25 միլիոն այցելու: «Դուբայ ԷՔՍՊՈ-2020»-ն ունի երեք հիմնական թեմատիկ ուղղվածություն` հնարավորություն, շարժունակություն և կայուն զարգացում: Ցուցահանդեսը մասնակիցներին կտրամադրի իրենց երկրի մշակութային, տնտեսական և ներդրումային ներուժը ներկայացնելու, նոր շուկաներ դուրս գալու, գործարար կապեր հաստատելու հնարավորություն:
ՀՀ վարչապետի պաշտոնակատարի 2021 հունիսի 18-ի N 664-Ա որոշմամբ (այսուհետ՝ Որոշում) հաստատվել է ««ԴՈՒԲԱՅ ԷՔՍՊՈ-2020» համաշխարհային ցուցահանդեսին Հայաստանի Հանրապետության մասնակցության միջոցառումների ծրագիրը, ժամանակացույցը և ծախսերի ֆինանսական գնահատականը»: Վերջինիս իրականացման համար անհրաժեշտ է ֆինանսական միջոցների ներգրավվում (650.0 մլն դրամ): 
«Դուբայ ԷՔՍՊՈ-2020» համաշխարհային ցուցահանդեսին Հայաստանի Հանրապետության մասնակցության համար անհրաժեշտ ֆինանսական միջոցների չափը զգալիորեն ավելացել է: Բացի Որոշմամբ հաստատված ֆինանսական գնահատկանում առկա դրամական միջոցներից՝ անհրաժեշտություն է առաջացել ներգրավվել լրացուցիչ միջոցներ՝ շուրջ 184․2 մլն դրամի։ Հաշվի առնելով «ԴՈՒԲԱՅ ԷՔՍՊՈ-2020» համաշխարհային ցուցահանդեսին ՀՀ մասնակցության շրջանակներում Էմիրաթական կողմից Հայաստանի համար նախագծված և անվճար տրամադրված տաղավարը նախատեսում էր միայն շենք-շինությունը, և ոչ տաղավարի կառուցապատումը, ինչը հնարավորություն չի տալիս լիարժեք ներկայացնելու Հայաստանը`  ընտրված «Նորարար մտքեր» թեմային համահունչ էթնիկ առանձնահատկություններով և տեխնոլոգիական հավակնություններով, հայկական ազգային ինքնության առանձնահատկություններով` ազգային պատմությունը, լեզուն, կրոնը, մշակույթը, գիտական ներուժը և այլն, ուստի անհրաժեշտություն է առաջացել համագործակցել «ԴՈՒԲԱՅ ԷՔՍՊՈ-2020» կողմից հայտարարված կառուցապատման աշխատանքների տենդերի շրջանակներում հաղթող ճանաչված` «Beyond Limits» ընկերության (այսուհետ` Ընկերություն) հետ, որի հետ համագործակցությունը թելադրված է «ԴՈՒԲԱՅ ԷՔՍՊՈ-2020» ցուցահանդեսի ղեկավարության կողմից: Միաժամանակ, Ընկերության ներկայացուցիչների հետ սույն թվականի մայիսին տեղի է ունեցել հանդիպում ՀՀ էկոնոմիկայի նախարարության, «Մետրիկա» ՍՊԸ-ի և «Շարմ Հոլդինգ» ՍՊԸ-ի ներկայացուցիչների հետ` քննարկելու հայկական տաղավարի շինարարական աշխատանքների ընթացքը: «Շարմ Հոլդինգ» ՍՊԸ-ի կողմից Ընկերությանը ներկայացվել է տաղավարի դիզային, ճարտարապետական և տեխնիկական գծագրերը, որից հետո Ընկերության կողմից ստացվել է կառուցապատման, լիցենզավորման, մոնտաժման և ապամոնտաժման ծախսերի վերաբերյալ գնային առաջարկ (կցվում է),  ինչպես նաև ՀՀ էկոնոմիկայի նախարարության և «Beyond Limits» ընկերության միջև շինարարական աշխատանքների իրականացման վերաբերյալ պայմանագրի նախագիծը  (կցվում է), որի շրջանակներում նախատեսվում է Ընկերությանը դրամաշնորհի տեսքով հատկացնել 1.321.023,37 դիրհեմ (շուրջ 184.2 մլն դրամ)։
Կարևորելով «Դուբայ ԷՔՍՊՈ-2020» համաշխարհային ցուցահանդեսին Հայաստանի Հանրապետության մասնակցության կազմակերպչական աշխատանքների արդյունավետ իրականացումը և ցուցահանդեսին Հայաստանի Հանրապետության պատշաճ մասնակցությունը՝ «Մետրիկա» և «Շարմ Հոլդինգ» ՍՊԸ-ներին, համաձայն Որոշմամբ հաստատված ֆինանսական գնահատականի, ցուցահանդեսի մասնակցության հետ կապված անհրաժեշտ ծախսերն ապահովելու նպատակով վերջիններիս տրամադրել 338․2 մլն դրամ։
Հաշվի առնելով վերոգրյալը՝ Նախագծով առաջարկվում է վերոնշյալ միջոցառման գծով անհրաժեշտ 522․4 մլն դրամ ֆինանսական միջոցների ապահովման նպատակով կատարել վերաբաշխում՝ 1165 ծրագրի «11002 ՀՀ արտահանմանն ուղղված արդյունաբերական քաղաքականության ռազմավարությամբ նախատեսված միջոցառումներ» միջոցառմամբ նախատեսված ֆինանսական միջոցներից միջոցառման իրականացմանն ուղղել 280․0 մլն դրամ, 1224. Ծրագրի «11001. Կորոնավիրուսով (COVID-19) պայմանավորված մեկուսացված անձանց կեցության ապահովում» միջոցառման իրականացումը ս․թ․ հունիսի 1-ից վերապահվել է ՀՀ առողջապահության նախարարությանը, ուստի չօգտագործված ֆինանսական միջոցներից 170․5 մլն դրամը  ուղղվում է վերոնշյալ միջոցառման իրականացմանը։ 1230 ծրագրի «11002. Ռազմական դրության պայմաններում տարհանված անձանց գույքի հետ կապված բեռնափոխադրումների և արձակուրդ ստացած զինծառայողների ուղևորափոխադրման ապահովում» միջոցառման չօգտագործված ֆինանսական միջոցները 69․1 մլն դրամի չափով ուղղվում է 1165 ծրագրի «11005 «Դուբայ ԷՔՍՊՈ-2020» համաշխարհային ցուցահանդեսին Հայաստանի Հանրապետության մասնակցության ապահովում» միջոցառմանը:  11002. Ռազմական դրության պայմաններում տարհանված անձանց գույքի հետ կապված բեռնափոխադրումների և արձակուրդ ստացած զինծառայողների ուղևորափոխադրման ապահովում» միջոցառման շրջանակներում կնքված պայմանագրում նախատեսված փոփոխությունը, համաձայն ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացը կազմակերպման կարգի 33-րդ կետի 9-րդ ենթակետի, էկոնոմիկայի նախարարությունը կապահովի սույն  նախագծի ընդունումից հետո 5-օրյա ժամկետում։  1067 ծրագրի «11002 Աջակցություն ՀՀ հավատարմագրման համակարգին» միջոցառման համար նախատեսված միջոցներից 2․78 մլն դրամը, որը հանդիսանում է ԱԱՀ-ի գումար, և հաշվի առնելով այն հանգամանքը, որ «Հավատարմագրման ազգային մարմին» ՊՈԱԿ-ը  2021թ. ընթացքում չի հանդիսանալու ԱԱՀ վճարող, հետևաբար ԱԱՀ-ի գումարն ամբողջությամբ ուղղվում է 1165 ծրագրի «11005 «Դուբայ ԷՔՍՊՈ-2020» համաշխարհային ցուցահանդեսին Հայաստանի Հանրապետության մասնակցության ապահովում» միջոցառմանը:  
Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։	
Իրավական ակտի կիրառման դեպքում ակնկալվող արդյունքը
«Դուբայ ԷՔՍՊՈ-2020» համաշխարհային ցուցահանդեսին Հայաստանի Հանրապետության պատշաճ մասնակցության ապահովում։
Պետական բյուջեի եկամուտներում և ծախսերում սպասվելիք փոփոխություններ: Նախագծի ընդունումը պետական բյուջեի եկամուտներում և ծախսերում փոփոխություններ չի առաջացնում:












